
Annotatsiya: Orolqumning  Urgu  va  Surgul  hududida  yangi  barpo 
etilgan  qora  va  oq  saksovullarida  rivojlanadigan zararli hasharotlar  haqida 
aniqlandi.

Kalit  so‘zlar: Orolqum, o‘simlik,  hasharot,  tarqalishi,  zararlilik 
darajasi, turlari, sistematika.

Аннотация: Выявлены  вредные  насекомые,  развивающиеся  на 
вновь созданных черных и белых саксаулах в районах Ургу и Сургуль 
Аралкума.

Ключевые слова: Аралкум,  растение,  насекомое, 
распространение, степень вредоносности, виды, систематика.

Abstract: Harmful insects that develop in newly established black and 
white saxaul trees in the Urgu and Surgul regions of the Aralkum have been 
identified.

Keywords: Aralkum, plant, insect, distribution, degree of harmfulness, 
species, systematics.

Orol  dengizi  qurishi  natijasida  yuzaga  kelgan  ekologik 
o‘zgarishlar  Janubiy  Orolbo‘yi  hududida  keng  maydonlarda 
cho‘llanish  jarayonini  kuchaytirdi.  Shamol  eroziyasi,  tuproq 
sho‘rlanishi  va  chang-tuz  ko‘chishining  ortishi  hudud 
agroekotizimlariga salbiy ta’sir ko‘rsatmoqda. Ushbu muammolarni 
kamaytirish  maqsadida  keng  maydonlarda  saksovulzorlar  barpo 

etilmoqda.  Saksovul  (Haloxylon  spp.) cho‘l  hududlarini  mustahkamlovchi, 
eroziyaga  qarshi  samarali  hisoblanadi.  Yuqoridagi  muammoni  hal  etish  yo‘lida 
hukumat qarorlari asosida muayyan ishlar amalga oshirilmoqda. Prezidentimizning 
2017-yil 18-yanvardagi qaroriga muvofiq 2017-2021-yillarda Orolbo‘yi mintaqasini 
rivojlantirish Davlat dasturi qabul qilindi. Orol dengizi Mo‘ynoq tumani hududida 
joylashgan  qismida  bundan  50-60  yil  oldin  chuqurligi  56  metrlik  suv  bo‘lgan. 
Prezidentimiz  tashabbusi  bilan  O‘zbekiston  Respublikasi  Prezidentining 
«O‘zbekiston Respublikasida o‘rmon xo‘jaligi tizimini 2030-yilgacha rivojlantirish 
konsepsiyasini tasdiqlash to‘g‘risida» 2020-yil 6-oktyabrdagi PQ-4850-son qarori 
2-ilova, 6-bandiga muvofiq O‘zbekiston Respublikasida o‘rmon xo‘jaligi tizimini 
2030-yilgacha  rivojlantirish  konsepsiyasini  amalga  oshirish  bo‘yicha  «yo‘l 
haritasi»da har yili Orol dengizining qurigan tubida o‘rmonzorlar barpo etish chora-
tadbirlarini  amalga  oshirish  kabi  muhim  qarorlar  qabul  qilinib,  amalda  ijrosi 
ta’minlanmoqda, mazkur hududga saksovul ekilib, o‘ziga xos o‘rmonga aylantirish 
choralari ko‘rilmoqda. 

1-jadval. Mo‘ynoq tumani saksovul maydonlarida tarqalgan chigirtkalarning fenologiyasi

Mart Aprel May Iyun 

1 2 3 1 2 3 1 2 3 1 2 3

Saksovul katta bukur 
chigirtkasi

E E E E E E E
L

E
L

L L L
I

I

Saksovul kichik 
bukur chigirtkasi

E E E E E E E
L

E
L

L L L
I

I

E-tuxum davri, L –lichinka davri, I-imago davri.
Kuzatuv jarayonida olib borilgan tadqiqot ishlari tahlil qilinib, aniqlangan 

ma’lumotlarga qaraganda ushbu yuqoridagi jadvalda ko‘rib turganimizdek, joriy 
yilning  mart  va  aprel  oylari  I,  II  va  III  dekadalari  davomida  chigirtka 
zararkunandalarining  vakillari  tuxum davrida  ekanligi  ma’lum bo‘ldi.  Ularning 
joylashuv maydoni bu saksovul o‘simligining tubidagi tuproq va ushbu tuproqlarda 
ularning tuxum ko‘zachalarining bor ekanligi ma’lum bo‘ldi. May oyining birinchi 
va  ikkinchi  dekadalarida  havo  haroratining  asta-sekin  ko‘tarilishi  sababli 
chigirtkalarning lichinkalari rivojlanib, tarqala boshlaganligi aniqlandi, uchinchi o‘n 
kunligida esa zararkunandalarning I va II yoshli lichinkalari rivojlana boshlaganligi 
va  iyun  oyining  ikkinchi  dekadasidan  boshlab  katta  yoshdagi  imagolarining 
rivojlanayotganligi  aniqlandi.  Ushbu  olib  borilgan  tadqiqot  ishlari  davomida 
chigirtka zararkunandasining katta yoshdagi imagolarining ya’ni beshinchi yoshdagi 
vakillarining tarqalganligi aniqlandi (1 - jadval).

Xulosalar
Surgul  hududi  asosan  Orol  dengizi  qurigan  tubida  joylashgan  hudud 

hisoblanadi.  Eng  birinchi  marta  saksovul  o‘simligini  ekish  ishlari  2006  yildan 
boshlangan, ya’ni 2017 yildan oldin saksovul o‘simligi bo‘lgan, lekin kam sonda 
ekish  ishlari  olib  borilgan.  Hozirgi  vaqtda  Surgul  hududida  qari  va  yosh 
saksovullarni uchratishimiz mumkin. Zararkunandalar ba’zi turlari qari saksovulga 

zarar bersa, ba’zi turlari yosh saksovullarga zarar berishi aniqlandi. Shu sababli 
ilmiy tadqiqot ishlarini olib borish jarayonida saksovullarning yoshi ham inobatga 
olinishi kerakligi ma’lum bo‘ldi.

